
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī nṛsiṃha mṛtyuñjaya stōtram Á Á
mārkaṇḍēya uvāca
nārāyaṇaṃ sahasrākṣaṃ padmanābhaṃ purātanam Á
praṇatō’smi hṛṣīkēśaṃ kiṃ mē mṛtyuḥ kariṣyati Á Á 1 Á Á
gōvindaṃ puṇḍarīkākṣamanantamajamavyayam Á
kēśavaṃ ca prapannō’smi kiṃ mē mṛtyuḥ kariṣyati Á Á 2 Á Á
vāsudēvaṃ jagadyōniṃ bhānuvarṇamatīndriyam Á
dāmōdaraṃ prapannō’smi kiṃ mē mṛtyuḥ kariṣyati Á Á 3 Á Á
śaṅkacakradharaṃ dēvaṃ channarūpiṇamavyayam Á
adhōkṣajaṃ prapannō’smi kiṃ mē mṛtyuḥ kariṣyati Á Á 4 Á Á
vārāhaṃ vāmanaṃ viṣṇuṃ narasiṃhaṃ janārdanam Á
mādhavaṃ ca prapannō’smi kiṃ mē mṛtyuḥ kariṣyati Á Á 5 Á Á
puruṣaṃ puṣkaraṃ puṇyaṃ kṣēmabījaṃ jagatpatim Á
lōkanāthaṃ prapannō’smi kiṃ mē mṛtyuḥ kariṣyati Á Á 6 Á Á
bhūtātmānaṃ mahātmānaṃ jagadyōnimayōnijam Á
viśvarūpaṃ prapannō’smi kiṃ mē mṛtyuḥ kariṣyati Á Á 7 Á Á
sahasraśirasaṃ dēvaṃ vyaktāvyaktaṃ sanātanam Á
mahāyōgaṃ prapannō’smi kiṃ mē mṛtyuḥ kariṣyati Á Á 8 Á Á

śrī nṛsiṃha mṛtyuñjaya stōtram

ityudīritamākarṇya stōtraṃ tasya mahātmanaḥ Á
apayātastatō mṛtyurviṣṇudūtaiśca pīḍitaḥ Á Á 9 Á Á
iti tēna jitō mṛtyurmārkaṇḍēyēna dhīmatā Á
prasannē puṇḍarīkākṣē nṛsiṃhē nāsti durlabham Á Á 10 Á Á
mṛtyuñjayamidaṃ puṇyaṃ mṛtyupraśamanaṃ śubham Á
mārkaṇḍēyahitārthāya svayaṃ viṣṇuruvāca ha Á Á 11 Á Á
yō idaṃ paṭhatē bhaktyā trikālaṃ niyataḥ śuciḥ Á
nākālē tasya mṛtyuḥ syānnarasyācyuta cētasaḥ Á Á 12 Á Á
hṛtpadmamadhyē puruṣaṃ purāṇaṃ

nārāyaṇaṃ śāśvatamādidēvam Á
sañcintya sūryādapi rājamānaṃ

mṛtyuṃ sa yōgī jitavāṃstadaiva Á Á 13 Á Á
Á Á śrī nṛsiṃha mṛtyuñjaya stōtraṃ samāptam Á Á

